
Parlamentuko Erregelamenduaren 149. artikuluak ezarritakoa betez, agintzen da argitara daitezela 2025erako Nafarroako Aurrekontu Orokorrei buruzko foru-lege proiektuari aurkezturiko zuzenketak Nafarroako Parlamentuko Aldizkari Ofizialean. Foru-lege proiektua 2024ko azaroaren 5eko 127. Nafarroako Parlamentuko Aldizkari Ofizialean argitaratu zen.
1. ZUZENKETA
NAFARROAKO ALDERDI SOZIALISTA, GEROA BAI ETA CONTIGO NAVARRA-ZUREKIN NAFARROA TP-EK 
AURKEZTUA

“Kreditu-handitzeak” izeneko 5. artikuluaren 4.6 apartatuari letra berri bat gehitzeko zuzenketa.
«i bis».
Zioak: Partida bat sortu behar da makinerian eta INTIAren espazioetan inbertsioak egiteko, horiek bat datozelako Nekazaritza eta Abeltzaintza Zuzendaritza Nagusiaren lehentasunekin.
3. ZUZENKETA
GEROA BAI TP-AK 
AURKEZTUA

“Kreditu-handitzeak” izeneko 5. artikuluaren 4.6 apartatuari letra berri bat gehitzeko zuzenketa.
«I bis».
Zioak: Erabilgarritasunaren arabera, GAN-NIK enpresak 2025eko ekitaldian zehar egin beharreko inbertsioei laguntzea. 
4. ZUZENKETA
GEROA BAI TP-AK 
AURKEZTUA

“Kreditu-handitzeak” izeneko 5. artikuluaren 4.7 apartatuari letra berri bat gehitzeko zuzenketa.
«b bis».
Zioak: Zuzenketa honen xedea da aurrekontu-partida bat gaitzea Sarrigureneko (Eguesibar) Berrikuntzaren Hirian parking bat ezartzeko aukerarako; horren bidez, enpresa- eta teknologia-garapen betean dagoen eremu horretan gero eta handiagoa den aparkaleku-eskariari erantzun nahi zaio.
5. ZUZENKETA
GEROA BAI TP-AK 
AURKEZTUA

“Kreditu-handitzeak” izeneko 5. artikuluaren 4.9 apartatuari letra berri bat gehitzeko zuzenketa.
«a bis».
Zioak: Partida berri bat sortzea proposatzen da, 10 euroko zuzkidura ekonomiko sinbolikoa izanen duena, Departamentuak funts gehiagoz hornitu ahal izan dezan hala erabakiz gero. Partida horren xedea izanen litzateke Aralarko San Migel - Bidegunea proiektuari laguntzen jarraitzea, eta, zehazki, Aralarko San Migel santutegiari itsatsita dagoen eraikina birgaitzeko proiektuari; asmoa da gazte-aterpe bat eta ostatu bat gaitzea. Hain zuzen ere, talde parlamentario guztiek babesa erakutsi zuten, aho batez, santutegiko kapilauak, Kofradiak eta birgaitze-proiektuaren arduradun diren arkitektoek Parlamentuko Kultura Batzordean proiektua aurkeztu zutenean.
6. ZUZENKETA
UNIÓN DEL PUEBLO NAVARRO TP-AK
AURKEZTUA

“Nafarroako Foru Komunitateko Administrazioko eta haren erakunde autonomoetako izendapen libreko zuzendaritza-karguen ordainsariak” izeneko 8. artikuluari apartatu berri bat gehitzeko zuzenketa.
«8. bis. Ez dute ordainsaririk jasoko Nafarroako Foru Komunitateko Administrazioko sozietate publikoetako goi-kargudunek, baldin eta Nafarroako Enpresa Korporazio Publikoan sartuta badaude eta gaur egun beren xede sozialari dagokion jarduerarik gauzatzen ez badute». 
Zioak: Ez da onargarria goi-kargudun batek ordainsariak jasotzea sozietateak inolako jarduerarik egiten ez duenean.
7. ZUZENKETA
NAFARROAKO ALDERDI SOZIALISTA, GEROA BAI ETA CONTIGO NAVARRA-ZUREKIN NAFARROA TP-EK 
AURKEZTUA

“Nafarroako Gobernuko kideen, Nafarroako Foru Komunitateko Administrazioko goi-kargudunen eta behin-behineko beste langileen ordainsariak” izeneko 9. artikuluaren 9. apartatua aldatzeko zuzenketa.
«9. artikulua. Nafarroako Gobernuko kideen, Nafarroako Foru Komunitateko Administrazioko goi-kargudunen eta behin-behineko beste langileen ordainsariak.
1. Nafarroako Gobernua osatzen duten kideek, zuzendari nagusiek, erakunde, sozietate eta fundazio publikoetako zuzendariek eta Nafarroako Foru Komunitateko Administrazioko gainerako behin-behineko langileek hurrengo apartatuetan zehazten diren ordainsariak jasoko dituzte 2025ean.
2. Nafarroako Gobernuari eta Lehendakariari buruzko abenduaren 3ko 14/2004 Foru Legearen 35. eta 45. artikuluetan ezarritakoari jarraikiz, Nafarroako Gobernuko kideek, 2025ean, ondoren zehazten diren urteko ordainsariak izanen dituzte, hamalau hilekotan banatuta, ezertan galarazi gabe, langile finko eta kontratudunei dagokienez, kasuan kasuko zerbitzu-harremanari aplikatu beharreko araudiaren arabera legozkiekeen gradu- eta/edo antzinatasun-ordainsariak:
– Nafarroako Gobernuko lehendakaria: 82.975,06 euro.
– Lehendakariordea, kontseilaria eta kontseilari-eleduna: 77.218,96 euro.
3. Lehendakariaren kabinetean eta Nafarroako Gobernuko departamentuetako titularren kabineteetan goi-kargudun izaera duten langileek ondoren zehazten diren urteko ordainsariak izanen dituzte 2025ean, hamalau hilekotan banatuta, ezertan galarazi gabe, langile finko eta kontratudunen kasuan, kasuan kasuko zerbitzu-harremanari aplikatu beharreko araudiaren arabera legozkiekeen gradu- eta/edo antzinatasun-ordainsariak:
– Lehendakariaren aholkularia: 66.163,58 euro.
– Kontseilarien kabineteburuak: 61.582,22 euro.
4. Nafarroako Foru Komunitateko Administrazioari eta foru-sektore publiko instituzionalari buruzko martxoaren 11ko 11/2019 Foru Legearen 32.4 artikuluan ezarritakoari jarraikiz, zuzendari nagusiek 66.163,58 euroko urteko ordainsariak izanen dituzte 2025ean, hamalau hilekotan banatuta, ezertan galarazi gabe, langile finko eta kontratudunen kasuan, kasuko zerbitzu-harremanari aplikatu beharreko araudiaren arabera legozkiekeen gradu- eta/edo antzinatasun-ordainsariak.
5. Nafarroako Foru Komunitateko Administrazioari eta foru-sektore publiko instituzionalari buruzko martxoaren 11ko 11/2019 Foru Legearen 52.1 artikuluan ezarritakoari jarraikiz, erakunde publikoetako zuzendaritza-karguek ondotik zehazten diren ordainsariak izanen dituzte 2025. urtean, hamalau hilekotan banatuta, ezertan galarazi gabe, langile finkoak eta kontratudunak izanez gero, kasuan kasuko zerbitzu-harremanari aplikatu beharreko araudiaren arabera legozkiekeen gradu eta/edo antzinatasun ordainsariak:
a) Erakunde autonomo bateko zuzendari kudeatzailea, salbu eta ondoko b) letran xedatutakoa: 66.163,58 euro.
b) Osasunbidea-Nafarroako Osasun Zerbitzuko eta Nafarroako Zerga Ogasuneko zuzendari kudeatzaileak: 102.225,90 euro.
c) Erakunde autonomo bateko zuzendariordea: 60.417,28 euro.
d) Osasunbidea-Nafarroako Osasun Zerbitzuko zuzendaritza-karguak:
– Oinarrizko Osasun Laguntzako kudeatzailea, Nafarroako Ospitale Unibertsitarioko kudeatzailea, Profesionalen zuzendaria, Kudeaketa Ekonomikoaren eta Zerbitzu Orokorren zuzendaria eta Eriari Osasun Laguntza emateko Ataleko zuzendaria: 78.115,80 euro.
– Tuterako Osasun Barrutiko kudeatzailea, Lizarrako Osasun Barrutiko kudeatzailea eta Nafarroako Ospitale Unibertsitarioko zuzendari asistentziala: 68.277,44 euro.
– Osasun Mentaleko kudeatzailea, Nafarroako Ospitale Unibertsitarioko zuzendariorde asistentzialak, Tuterako Osasun Barrutiko zuzendari asistentziala, Oinarrizko Osasun Laguntzako Kudeatzailetzako Oinarrizko Osasun Laguntzako eta Laguntzaren Jarraitutasunerako zuzendariordeak eta Nafarroako Larrialdietako zuzendariordea eta Hil ala Biziko Larrialdiei Arreta emateko zuzendari teknikoa, eta osasun barrutietako zuzendariordeak: 66.494,96 euro.
– Zerbitzu Zentraletako zuzendariordeak: 65.293,76 euro
– Profesionalen zuzendaria, Kudeaketa Ekonomikoaren eta Zerbitzu Orokorren zuzendaria, Nafarroako Ospitale Unibertsitarioko Osasun Zainketen zuzendaria eta Oinarrizko Osasun Laguntzako Zainketen, Etxeko Arretaren, Arreta Soziosanitarioaren eta Ekintza Komunitarioen zuzendariordea, Langileriaren eta Lan Harremanen Zuzendariordea, Administrazioaren, Zerbitzu Orokorren eta Trantsizio Ekologikoaren Zuzendariordea, Nafarroako Ospitale Unibertsitarioko Kalitatearen, Prozesu Klinikoen eta Garapenaren Zuzendariordea eta Nafarroako Osasun Publikoaren eta Lan Osasunaren Institutuko zuzendariordeak: 62.338,78 euro.
– Nafarroako Laguntza Soziosanitarioko Planaren koordinatzailea eta Nafarroako Ospitale Unibertsitarioko Osasun Zainketen zuzendariordeak: 56.484,54 euro.
6. Lehendakariaren eta Nafarroako Gobernua osatzen duten kideen kabineteetako gainontzeko behin-behineko langileek ondoren zehazten diren urteko ordainsariak izanen dituzte 2025. urtean, hamalau hilekotan banatuta, ezertan galarazi gabe, langile finko eta kontratudunei dagokienez, kasuan kasuko zerbitzu-harremanari aplikatu beharreko araudiaren arabera legozkiekeen gradu- eta/edo antzinatasun-ordainsariak:
– Lehendakariaren idazkaria: 40.851,16 euro.
– Kontseilariaren idazkaria: 37.236,08 euro.
– Kabineteko laguntzailea: 32.613,98 euro.
7. Aurreko apartatuetan araututako behin-behineko langile izanik langile finko edo kontratudun ez direnek, Nafarroako Administrazio Publikoetako funtzionarioei dagokien antzinatasun-saria jasoko dute, eta horretarako kontuan hartuko da behin-behineko lanpostuetan lanean emandako denbora.
8. Nafarroako Enpresa Korporazio Publikoan sartuta dauden Nafarroako Foru Komunitateko Administrazioko sozietate publikoetako goi-kargu izaerako zuzendaritza-karguek ordainsari hauek izanen dituzte 2025ean:
Zuzendari kudeatzaileentzat, urteko oinarrizko soldata gordina, hamalau hilekotan banatuta, 65.726,11 eurokoa izanen da. Urteko ordainsari hori doitu eginen da kudeatu beharreko enpresa publikoaren konplexutasunaren arabera, taula honi jarraituz:

Sozietateen sailkapena, sozietate-motaren araberakoa, Nafarroako Gobernuaren erabaki baten bidez ezarriko da.
9. Nafarroako Foru Komunitateko Administrazioaren fundazio publikoetako zuzendariek urteko ordainsari hauek izanen dituzte 2025ean, hamalau hilekotan banatuta:
– Miguel Servet Fundazioa: 65.293,81 euro.
– Desgaitasuna duten Pertsonei Lagungarriak Helarazteko Nafarroako Fundazio Publikoa (FUNDAPA): 56.484,38 euro.
– Baluarte Fundazioa: 71.665,02 euro.
– Gizain Fundazioa: 66.163,63 euro.
– Miguel Indurain Fundazioa: 54.632,48 euro.
10. Nafarroako Gobernuko kide den inork, ez eta Nafarroako Foru Komunitateko gainerako goi kargudunek ere, ez dute dieta pertsonalik jasoko inolako entitate publiko edo pribaturengandik, administrazio kontseiluen nahiz kide anitzeko inolako organoren bileretara joatearen ondoriozkorik. Baldin eta betetzen duten ordezkaritzagatiko dietarik jasotzen badute, ordaintzaile den sozietateak edo erakundeak dirua zuzenean sartuko du Nafarroako Foru Komunitateko Administrazioaren kasuan kasuko aurrekontu- edo sozietate-kontuan.
11. Nafarroako Gobernua osatzen duten kideen, Nafarroako Foru Komunitateko Administrazioko goi kargudunen eta gainerako behin-behineko langileen ordainsariek 6. artikuluan xedatzen dena aplikatzetik eratorritako igoera bera izanen dute, kasua bada».
Zioak: Aldaketa proposatzen da entitatearen izen zuzena zuzenketan aipatzen dena delako.

8. ZUZENKETA
UNIÓN DEL PUEBLO NAVARRO TP-AK
AURKEZTUA

Kentzeko zuzenketa zioen azalpenari, 75. artikulua, “Funts-mugimendua, Suspertze eta Erresilientzia Mekanismoari dagozkion kredituak kudeatzekoa”.
Zioak: Gauza bat da funts horiek bizkor kudeatu ahal izatea, eta beste bat kudeaketa hori bermerik gabe egitea. Funs publikoak alferrik arriskuan jartzea da 600.000 euro baino gehiagoko dirulaguntza jasotzen duten enpresei abala emateko betebeharra kentzea.

9. ZUZENKETA
UNIÓN DEL PUEBLO NAVARRO TP-AK
AURKEZTUA

Xedapen gehigarri bat, zortzigarrena bis, gehitzeko zuzenketa.
«Langile publiko guztientzako lanbide-karrera.
Nafarroako Gobernuak foru lege bat aurkeztuko dio Parlamentuari, langile publiko guztientzako lanbide-karrera abian jartzeko 2026ko urtarrilaren 1etik aitzinako eraginez».
Zioak: Urgentea da langile publiko guztientzako lanbide-karrera ezartzea, eta horretarako beharrezkoa da ezartzea zer egunetan sartuko den indarrean.

10. ZUZENKETA
UNIÓN DEL PUEBLO NAVARRO TP-AK
AURKEZTUA

Xedapen gehigarri bat, zortzigarrena bis, gehitzeko zuzenketa.
«Zerbitzu aktiboan jarraitu ezin izatea.
Langile publikoek ezin izanen dute inolaz ere zerbitzu aktiboan jarraitu 70 urte betetzen dituztenetik aitzina».
Zioak: Egun gertatzen ari diren diskriminazio-egoerak ekiditeko.

11. ZUZENKETA
UNIÓN DEL PUEBLO NAVARRO TP-AK
AURKEZTUA

Xedapen gehigarri bat, zortzigarrena bis, gehitzeko zuzenketa.
«“Lankidetza-hitzarmena, Espainiako Gobernuaren Garraio, Mugikortasun eta Hiri Agendako Ministerioaren, Nafarroako Foru Komunitatearen eta Trenbide Azpiegituren Administratzailearen artekoa, Nafarroan abiadura handiko trenbide-sarearen garapena bultzatzeko.
Nafarroako Gobernuak, Foru Komunitatearen ordezkari gisa, lankidetza-hitzarmen bat sinatuko du 2024an, Garraioetako eta Mugikortasun Jasangarriko Ministerioarekin, Espainiako Gobernuaren ordezkari den heinean, Nafarroan Abiadura Handiko trenbide-sarearen garapena bultzatzeko. Hala, Nafarroako Gobernuak lizitatuko ditu sareko obrak, Estatuak, urtero, dagozkion Estatuko Aurrekontu Orokorretan Nafarroako Foru Komunitatearen esku jartzen dituen baliabideen bidez. Hitzarmen horrek beharrezko obren eta baliabideen egutegi bat ezarri beharko du, 2028an guztiz amaitzeko moduan”».
Zioak: Beharrezkoa da Nafarroako Gobernuak benetako konpromisoa izatea AHTrekin, epeak zehaztuta, asmo onen adierazpenetik harago joanen dena. Inbertsio horrek trakzio-ahalmen handia du jarduera ekonomikoan, biderkatzailea delako, eta, beraz, enplegua berreskuratzeko eta sortzeko formula bereziki egokia da. Gainera, Nafarroako ekonomiaren lehiakortasunaren etorkizunaren aldeko apustua da, bere ingurune geografiko eta ekonomikoarekin hobeto lotzen baitu lurraldea, eta hori ezinbestekoa baita gure kanpoko sektore erabakigarrirako. Era berean, lurraldea egituratzen lagundu dezake, eta konektibitatea hobetu.

12. ZUZENKETA
UNIÓN DEL PUEBLO NAVARRO TP-AK
AURKEZTUA

Xedapen gehigarri bat, zortzigarrena bis, gehitzeko zuzenketa.
«Aldatu egiten da Nafarroako Administrazio Publikoen zerbitzuko langileen estatutuaren testu bategina onesten duen abuztuaren 30eko 251/1993 Legegintzako Foru Dekretuaren 40. artikuluaren 4. apartatua. Honako testu hau izanen du:
“4. Ekonomia eta Ogasun Departamentuko Tributu Ikuskapenerako Zerbitzuari atxikita egonik ikuskapen-eginkizunak egiazki betetzen dituzten funtzionarioek zilegi izanen dute produktibitate-osagarri bat jasotzea, zeinarekin ordainduko baitira aipatu funtzionarioek beren lana egitean erdietsitako errendimendu berezia, aparteko jarduketa eta jarritako interes edo ekimena.
Osagarri horren zenbatekoak ezin izanen du kasuan kasuko mailaren hasierako soldataren 100eko 55 gainditu.
Aurreko apartatuan aipatzen diren baldintzei buruzko balorazioa ikuskapen-eginkizunarekin zuzeneko zerikusia duten elementu objektiboen arabera egin beharko da, eta horiek Ekonomia eta Ogasuneko kontseilariak ezarritako helburu eta emaitzak lortzearekin lotuta egonen dira.
Halaber, Ekonomia eta Ogasun Departamentuari atxikitako gainerako ogasun-teknikariek, Nafarroako Foru Ogasuna erakunde autonomoari atxikitako gainerako langileek eta Auzitegi Ekonomiko-administratiboko langileek zilegi izanen dute produktibitate-osagarri hau jasotzea. Osagarria kasuan kasuko mailaren hasierako soldataren 100eko 15 baino gehiagokoa izaten ahalko da, eta lotuta egonen da aipatu Departamentuko kontseilariak ezartzen dituen helburu eta emaitzak lortzearkein lotuta egonen da.
Produktibitate-osagarriagatik epe jakin batean jasotzen diren zenbatekoek ez dute eskubide eskuraturik sortuko, eta ez dute efekturik izanen ondorengo denboraldietako balorazio edo irizpenei dagokienez”».
Zioak: FAEAko langileak ere sartzeko produktibitate-osagarrian, horiek ere borrokatzen baitute iruzur-fiskalaren aurka.

13. ZUZENKETA
UNIÓN DEL PUEBLO NAVARRO TP-AK
AURKEZTUA

Azken xedapen bat, seigarrena bis, gehitzeko zuzenketa.
«Nafarroako Administrazio Publikoen zerbitzuko langileen estatutuaren testu bategina onesten duen abuztuaren 30eko 251/1993 Legegintzako Foru Dekretua aldatzea.
Hogeita bosgarren xedapen gehigarria gehitzen da, eta testu hau izanen du:
Hogeita bosgarren xedapen gehigarria. Enpresa-zientzietako diplomadunen eta administrazio publikoko teknikarien (arlo ekonomikoa) ordainsariak parekatzea.
Lanpostuko osagarri bat sortzen da Nafarroako Foru Komunitateko Administrazioko enpresa-zientzietako diplomadunen eta administrazio publikoko teknikarien (arlo ekonomikoa) ordainsariak parekatzeko, titulazio bera eduki eta eginkizun berberak edo antzekoak egiten dituzten kasuetarako».
Zioak: Administrazioko langile horiek bizi duten egoera bidegabea konpontzea.
14. ZUZENKETA
UNIÓN DEL PUEBLO NAVARRO TP-AK
AURKEZTUA

Azken xedapen bat, seigarrena bis, gehitzeko zuzenketa.
«Nafarroako Poliziei buruzko azaroaren 19ko 23/2018 Foru Legea aldatzea.
Hamazazpigarren xedapen gehigarriaren bigarren paragrafoa aldatzen da –Nafarroako toki entitateetako polizietako funtzionarioak Nafarroako Foruzaingoan sartzea–. Honela gelditzen da:
Aipatu erregelamenduan honako alderdi hauek bilduko dira: Pertsona horiek Foruzaingoan sartzea, edonola ere, boluntarioa izanen da beti, baina jatorri duen udal entitatearen baimena eduki beharko da. Sartze hori eskubide eta betebehar guztiekin eginen da; aldez aurretik gainditu beharko dira beharrezkoak diren gaikuntzarako probak eta ikastaroak Nafarroako Segurtasun eta Larrialdi Eskolan. Halaber, prozedura horretan parte hartuko dute ordezkaritza duten erakunde sindikalek».
Zioak: Kendu egiten da tokiko polizietako funtzionarioak Foruzaingoan sartzeari buruzko eskakizun bat; zehazki, ezartzen duena sartzeko aukera hori baliatzen ahalko dutela, udal agente edo polizien artetik, foru lege hau Nafarroako Aldizkari Ofizialean argitaratzen den egunean izaera hori dutenek soilik. Eta eskakizuna kentzen da pasabideak aldezteko eta foruzain kopurua areagotu dadin, horrela polizia integral eta erreferentziazkotzat hartua izan dadin, kontuan hartu behar baita, gainera, Nafarroako Gobernuak ez duela bete prozedura hori arautzeko erregelamendua urtebetean taxutzeko betebeharra.

15. ZUZENKETA
UNIÓN DEL PUEBLO NAVARRO TP-AK
AURKEZTUA

Azken xedapen bat, seigarrena bis, gehitzeko zuzenketa.
«Nafarroako Poliziei buruzko azaroaren 19ko 23/2018 Foru Legea aldatzea.
Hirugarren xedapen iragankorraren hirugarren paragrafoa aldatzen da. Honela gelditzen da:
“Edonola ere, baldintza gisa ezartzen da ordu-konpentsazioa aukeratzen dutenek ezin izanen dutela bosgarren xedapen gehigarrian jasotako jardunaldiaren hamabirenaren murrizketa baliatu”».
Zioak: Foru legea indarrean sartu ondoren foruzain bihurtu direnek pairatzen duten diskriminazio-egoera amaiarazi nahi da, horiek ezin baitute proba fisikoak egiteagatiko ordu-konpentsazioa baliatu. Are gehiago kontuan hartuta foru legea indarrean sartu eta bost urte baino gehiago igaro diren honetan erregelamendu bidez garatu gabe jarraitzen duela xedapen iragankor horrek.

16. ZUZENKETA
UNIÓN DEL PUEBLO NAVARRO TP-AK
AURKEZTUA

Azken xedapen bat, seigarrena bis, gehitzeko zuzenketa.
«Maiatzaren 9ko 7/2017 Foru Legea aldatzea, Lanbide-karreraren sistemaren aplikazio esparrua Osasun Departamentuari eta haren erakunde autonomoei atxiki gabeko beste osasun langile batzuentzat zabaltzen duena.
Lehenengo xedapen gehigarriaren 1. apartatua aldatzen da; honela geratuko da:
1. Foru lege honetan arautzen den lanbide-karrerako sistema bere aplikazio-esparruko langileei aplikatuko zaie, Departamentuetako eta haien erakunde autonomoetako zuzendaritza, zuzendariordetza, burutza edo zuzendaritza-erantzukizuna duen beste edozein kargutan diharduten bitartean».
Zioak: Osasun Departamentuaz besteko departamentuei atxikitako osasun arloko langile lizentziadunek, diplomadunek edo gradudunek pairatzen duten diskriminazioa zuzendu nahi da; izan ere, burutza eta zuzendaritza gehienetara iristea mugatua daukate, zeren eta, unitate horiek ez baldin badaukate osasun-langilerik atxikirik, langile horiek burutza edo zuzendaritza horietan jarduteak berekin dakar lanbide-karrera jasotzeari uztea; gainera, lanbide-karrera berriz jasotzeko eskubidea dutenerako ez zaie aintzat hartzen lanpostu horietan emandako denbora.

17. ZUZENKETA
UNIÓN DEL PUEBLO NAVARRO TP-AK
AURKEZTUA

Azken xedapen bat, seigarrena bis, gehitzeko zuzenketa.
«7/2022 Foru Legea aldatzen da, martxoaren 22koa, ezartzen duena nola banatu transferentzia arrunten bidez toki-erakundeek Nafarroako tributuetan parte hartzeko duten funtsa.
Xedapen indargabetzaile bakarraren bigarren paragrafoa kentzen da».
Zioak: Iruñeko Hiriburutza Agiria ezartzen duen abenduaren 2ko 16/1997 Foru Legearen indargabetzea kendu nahi da; izan ere, Iruñeko Udalaren finantza-egonkortasuna eta -nahikotasuna bermatzen dituen foru legea berreskuratu behar da, herritar nafarrei ematen dizkien zerbitzuen konpentsazio gisa.

18. ZUZENKETA
UNIÓN DEL PUEBLO NAVARRO TP-AK
AURKEZTUA

Azken xedapen bat, seigarrena bis, gehitzeko zuzenketa.
«Azken xedapen bat eransten da. Testu hau izanen du: Azaroaren 4ko 19/1996 Foru Legea aldatzea, Nafarroako Gobernuko kideen eta Nafarroako Foru Komunitatearen Administrazioko goi karguen bateraezintasunei buruzkoa.
Aldatu egiten dira Nafarroako Gobernuko kideen eta Nafarroako Foru Komunitatearen Administrazioko goi karguen bateraezintasunei buruzko azaroaren 4ko 19/1996 Foru Legearen 3 bis artikuluaren 3. eta 4. puntuak, eta idazketa hau izanen dute aurrerantzean:
“3. Aurreko apartatuan araututako prestazioa bateraezina da honako hauekin:
a) Beste edozein lanpostutan aritzeagatiko ordainsariekin, sektore publikokoak izan, edo pribatukoak izan.
b) Edozein lanbide edo merkataritza jardueratatik etorritako diru-sarrerekin.
c) Nafarroako Parlamentura edo beste edozein organismo edo erakunde publikotara joateagatiko dietekin.
d) Enpresa publiko edo pribatuen administrazio kontseiluetara joateagatiko dietekin.
e) Aurreikuspen sozialeko edozein araubide publikotako erretiro-sariekin.
Aipatutako ordainsariak edo diru-sarrerak txikiagoak badira, urteko zenbaketan, aurreko apartatuan ezarritako prestazio ekonomikoa baino, aldea jasotzeko eskubidea besterik ez dute izanen.
4. Inola ere ez dute aurreko apartatuetan ezarritako prestazioa jasoko administrazio publiko batean edo horien mendeko erakunde autonomo batean lanpostu bat erreserbaturik duten enplegatu publikoek, ez eta kargua utzi ostean aurreikuspen sozialeko edozein araubide publikotatik erretiro-pentsioa jasotzen dutenek ere”».
Zioak: Erretiro-egoerara igarotzen diren pertsonentzako kargua uzteagatiko ordainsaria ez da oinarritzen figura horren justifikazioan, horren xedea baita goi-kargu batean egon diren pertsonek goi-kargu bat izan ostean sortzen diren bateraezintasunen ondorioz gero lanpostu batera itzultzeko dituzten zailtasunak konpentsatzea. Gainera, lehen eta bigarren mailetako pentsiodunak sortzen dira.
